
Cofnodion Cyfarfod Cyffredinol Blynyddol Cangen Cynulliad Cenedlaethol Cymru – 28 Mehefin 2016
Agorodd Llywydd y Cynulliad a'r Gangen y Cyfarfod Cyffredinol Blynyddol, a chan nad oes gan y Gangen Gadeirydd ar hyn o bryd, gwahoddodd Ysgrifennydd y Gangen, sef Prif Weithredwr a Chlerc y Cynulliad, Claire Clancy i gadeirio'r cyfarfod.
1. Cofnodion y Cyfarfod Blynyddol diwethaf a gynhaliwyd ar 30 Medi 2014
Derbyniwyd y cofnodion fel cofnod cywir.
2. Materion yn codi 
Nid oedd unrhyw faterion yn codi.
3. Adroddiad gan Ysgrifennydd Cangen Cymru o Gymdeithas Seneddol y Gymanwlad 
Dywedodd Ysgrifennydd y Gangen fod yr adroddiad, oherwydd yr etholiad eleni, yn cwmpasu gweithgareddau rhwng mis Mehefin 2014 a mis Mawrth eleni, a'i fod wedi ei ddosbarthu gyda'r Agenda. Mae'r adroddiad yn cynnwys cofnod o waith a chyfranogiad y Gangen yn ystod y cyfnod hwn ac roedd hefyd yn rhoi darlun i'r Aelodau sydd newydd gael eu hethol o'r cyfleoedd amrywiol a gynigir i holl Aelodau'r Cynulliad fel rhan o'n haelodaeth o Gymdeithas Seneddol y Gymanwlad. 
4. Materion brys 
Nid oedd unrhyw faterion brys i’w trafod.
5. Etholiadau i Bwyllgor Gweithredol y Gangen
Enwebwyd Rhun ap Iorwerth AC gan Grŵp Plaid Cymru; enwebwyd Mohammad Asghar AC gan Grŵp Ceidwadwyr Cymru; enwebwyd Rhianon Passmore AC gan Grŵp Llafur Cymru ac enwebwyd David Rowlands AC gan Grŵp UKIP Cymru.
Cadarnhaodd Ysgrifennydd y Gangen hefyd fod Joyce Watson AC, yn dilyn e-etholiad diweddar o fewn Rhanbarth Ynysoedd Prydain a Môr y Canoldir o'r Gymdeithas, wedi cael ei hethol i gynrychioli'r Rhanbarth fel Cadeirydd Seneddwragedd y Gymanwlad am gyfnod o dair blynedd tan 2019. Cynigiwyd llongyfarchiadau a dymuniadau gorau i Joyce yn y swydd bwysig hon. Diolchwyd hefyd i Joyce Watson AC am ei gwaith fel Cadeirydd Cangen Cymru o Gymdeithas Seneddol y Gymanwlad yn ystod y Pedwerydd Cynulliad.
Etholwyd Claire Clancy, Prif Weithredwr a Chlerc y Cynulliad, i wasanaethu fel Ysgrifennydd y Gangen, gydag Al Davies, Rheolwr y Tîm Cysylltiadau Rhyngwladol, yn parhau i oruchwylio trefniadau pob dydd y Gangen a’i chyfarfodydd fel Ysgrifennydd Dros Dro y Gangen.
Etholwyd Rhun ap Iorwerth AC yn Gadeirydd y Gangen ac fe'i gwahoddwyd i gloi'r cyfarfod.  Nododd ei ddiolch i Aelodau am y cyfle, a disgrifiodd y lle pwysig y mae'n ystyried sydd gan Gymru o fewn y Gymanwlad a'r byd ehangach.
Atgoffwyd yr Aelodau hefyd gan Rhun ap Iorwerth AC y byddai adroddiadau a chofnodion swyddogol pob cyfarfod o'r Gangen yn parhau i gael eu rhoi yn ddwyieithog ar dudalennau Cangen Cymru o Gymdeithas Seneddol y Gymanwlad ar y rhyngrwyd. Byddai hysbysiadau am weithgareddau'r Gangen, digwyddiadau a phob cyfle perthnasol i fynd i gynadleddau a seminarau'r Gymdeithas yn cael eu dosbarthu i bob un o Aelodau'r Cynulliad, a thynnir sylw atynt hefyd yn y cylchlythyr misol i'r Aelodau gan y Prif Weithredwr a'r Clerc.

